SİDİK-CİNSİYYƏT SİSTEMİ ÜZVLƏRİ, YAŞ SİSTEMİ.
Sidik və cinsiyyət üzvləri müxtəlif vəzifə daşımaqlarına baxmayaraq, inkişaf cəhətcə bir-birilə rabitədə olduqları üçün birlikdə sidik-cinsiyyət aparatını təşkil edir. Sidik üzvlərinin vəzifəsi bədəndən suyun, duzların artığını və qida mübadiləsindən sonra əmələ gələn azotlu maddələri sidik halında xaricə çıxarmaqdır.
Böyrəklər:
10-12 sm uzunluğunda, 5-6 sm enində, 3-4 sm qalınlığında və 120 q ağırlığında cüt vəzilər olub qarın boşluğunda dal divarında, onuğanın yan tərəfində XII döş I və II bel fəqərələri bərabərində yerləşir. Böyrəklər quruluşca beyin və qabıq qatlarından ibarətdir. Qabıq qatı qıvrım böyrək borucuqlarından və böyrək cisimciklərindən əmələ gəlib beyin qatını xaricdən əhatə edir. Böyrək cisimciyi özüdə damar yumaqcığından və yumaqcıq kapsulundan ibarətdir. Yumacıq kapsulu təkqatlı yastı epitel təbəqəsindən və nazik zardan təşkil olunmuşdur.
Sidik axarları 30 sm uzunluğunda silindirəbənzər boru şəklində bir üzv olub böyrək ləyənindən başlayaraq qarın boşluğunun dal divarının ön səthi ilə aşağıya doğru enir və kiçik çanaqda sidik kisəsinə açılır. Sidik axarları öndən peritonla örtülüdürlər, daldan isə bel əzələlərinə söykənir. Sidik axarları olduqları nahiyyələrə görə 2 hissəyə bölünür: 1) qarın hissə; 2) çanaq hissə.
[bookmark: _GoBack]Sidik kisəsi tək üzvlərdən olub qabıq bitişməsinin dalında kiçik çanaqda yerləşir. Kişilərdə sidik kisəsi daldan düz bağırsağa və toxum kisəciklərinə və aşağıdan prostat vəzinə, qadınlarda isə daldan uşaqlıq və uşaqlıq yoluna, aşağıdan sidik-cinsiyyət üçbucağına söykənir.
Sidik kisəsinin yuxarıya baxan hissəsi təpəsi, aşağıya baxan hissəsi dibi, orta hissəsi isə cismi adlanır. Tutumu kişilərdə 750 sm3, qadınlarda 650 sm3 -ə bərabərdir.
Sidik kanalı kişilərdə və qadınlarda müxtəlif quruluşa malikdir. Kişilərdə sidik kanalı 18-22 sm uzunluğunda bir boru şəklində olub, daxili dəlik vasitəsilə sidik kisəsindən başlayır və xarici dəliklə kişi cinsiyyət üzvünün başı üzərindən xaricə açılır. Kişi sidik kanalı 3 hissəsyə bölünür 1) prostat hissə; 2) zarlı hissə; 3) süngəri hissə.
Qadınlarda sidik kanalı 2.5-4 sm uzunluğunda bir boru olub daxili dəlik vasitəsilə sidik  kisəsindən başlayaraq aşağı və enə doğru gedir və klitorun başından 2-3 sm aşağı xarici dəlik vasitəsilə uşaqlıq yolu dəhlizinə açılır. Sidik kanalının divarları daxildən xaricə doğru selikli əzələ qişası ilə əhatə olunmuşdur.
Cinsiyyət üzvləri kişi və qadın üzvlərinə bölünür. Kişi cinsiyyət üzvləri mənşə cəhətcə iki qrupa bölünür:  1) daxili cinsiyyət üzvləri; 2) xarici cinsiyyət üzvləri. Kişi daxili cinsiyyət üzvlərinə xayalar, xaya artımları, toxumdaçıyıcı axacaqlar, toxum kisəcikləri, prostat vəzi daxildir. Xarici cinsiyyət üzvlərinə isə cisiyyət üzvü, sidik kanalı soğanağı vəziləri xə xayalıq aiddir. Xaya yastılaşmış ellipsoid şəklində cüt kişi cinsiyyət vəzləri olub xayalıqda yerləşir və özü də kişi cinsiyyət hüceyrəsi spermotozoid və cinsiyyət hormonunu ifraz edir. Hər bir xayanın çıxıq bayır və basıq içəri səthi, ön və dal kənarı, yuxarı və aşağı ucu vardır. Xaya xaricdən sərt birləşdirici toxumadan təşkil olunmuş ağlı qişa ilə örtülürdür. Xayanın orta divarından yelpik kimi arakəsmələr gedərək onun parenximasını 250-300-ə qədər paycıqlara bölür. Hər bir paycıq isə toxum borucuqları və ara birləşdirici toxumadan ibarətdir. Toxum borucuqları 3 növdür: 1) qıvrım 2) düz 3) xaya toru.
Prostat vəzi bozumtul rəngdə, şabalıda bənzər bir üzv olub, sidikliyin altında yerləşir, ön tərəfdən qasıq bitişməsi, daldan düz bağırsağa, aşağıdan sidik cinsiyyət diafraqmasına söykənir. Prostat vəzinin dal səthinin ortasında bir oyma yerləşir ki, bu da onu sağ və sol paya bölür.
Kişi cinsiyyət üzvü xarici cinsiyyət üzvlərinə aid olub vəzifəsi spermanı qadın cinsiyyət üzvlərinə tökmək və sidiyi xaricə çıxarmaqdır. Kişi cinsiyyət üzvü quruluşca iki ədəd cinsiyyət üzvünün mağaralı cismindən və bir də cinsiyyət üzvünün süngəri cismindən təşkil olunmuşdur. Kişi cinsiyyət üzvü 3 hissəyə bölünür: 1) dal hissəsi-kökü; 2) orta hissəsi -cismi; 3) ön hissəsi isə cinsiyyət üzvünün başı.
Qadın cinsiyyət üzvləri də 2 yerə bölünür: daxili və xarici cinsiyyət üzvləri.
Yumurtalıq cüt qdın cinsiyyət vəzləri olub kiçik çanaqda, uşaqlığın yan tərəflərində və uşaqlığın enli bağının dalında yerləşir. Hər bir yumurtalıq ellips şəklində olub bayır və içəri səthləri, sərbəst və musaqirə kənarı, boru və uşaqlıq ucu vardır. Yumurtalığın uşaqlıq ucu yumurtalığın xüsusi bağı vasitəsilə uşaqlığın cisminə bağlanır. Bir də yumurtalığın asılan bağı vardır ki, bu da peritondan əmələ gəlmiş büküş olub ümumi qalça arteriyasının şaxələnən yerindən və hüdudi xətdən başlayıb yumurtalığın boru ucuna bağlanır. Yumurtalığın sərbəst kənarı çıxıq olub dala baxır, düz kənarı isə önə doğru baxaraq uşaqlığın enli bağına bağlanır. Yumurtalıq xaricdən təkqatlı silindirəbənzər epitellə örtülüdür, bunun altında möhkəm birləşdirici toxuma qişası yerləşir. Yumurtalığın kütləsi iki qatdan ibarətdir: 1)qabıq qat; 2) beyin qat. Qabıq qatda qadın cinsiyyət hüceyrəsi - yumurta əmələ gəldiyi üçün o, yumurtalığın ən əhəmiyyətli hissəsi hesab olunur. Quruluşca qbıq qat gövşək birləşdirici toxuma və iyəbənzər fibroblastlardan əmələ gəlmiş stromadan və birləşdirici toxuma lifləri arasında yerləşmiş ilk follikullardan təşkil olunmuşdur. Hər bir ilk follikul xaricdən epitel hüceyrələrlə əhatə olunmuş bir yumurta hüceyrəsindən təşkil olunmuşdur. Buluq dövründən başlayaraq ayda bir dəfə, hər 28 gündən bir ilk follikul inkişaf edərək yetişmiş follikula çevrilir. Beləki, yumurta hüceyrəsi böyüyərək xaricdən şəffaf qişa ilə örtülür. Böyüməkdə olan follikulun ətrafındakı birləşdirici toxuma qalınlaşaraq xarici lifli qişaya çevrilir. İlk follikul inkişaf etdikcə onun daxilində epitel hüceyrələrin arasında əmələ gəlmiş boşluqlara follikul ətrafındakı damarlardan şəffaf follikul mayesi sızmağa başlayır. Tam yetişmiş follikul yumurtalığın səthinə yaxınlaşır və daxilindəki mayenin təzyiqinə davam gətirməyib partlayır və mayenin təzyiqi nəticəsində yumurta xaricə, yəni periton boşluğuna tullanır. Bu ovulyasiya adlanır. Periton boşluğuna tullanan yumurta hüceyrəsi uşaqlıq borusu qıfının saçaqları vasitəsilə tutularaq uşaqlıq borusuna, oradan da uşaqlığa daxil olur. Əgər qadın cinsi əlaqədə olmuşsa, onda yumurta hüceyrəsi mayalanır və nəticədə hamiləlik əmələ gəlir. Əgər mayalanmayıbsa, onda tələf olur və növbəti aybaşı baş verir. Yumurtalığın vəzifəsi cinsi yetişkənlik dövründən sonra qadın cinsiyyət hüceyrəsi və cinsiyyət hormonunu ifraz edir.
Uşaqlıq borusu 10-12 sm uzunluğunda, silindirəbənzər cüt üzvlər olub uşaqlığın yan tərəflərində, enli bağın yuxarı kənarında yerləşir və özləri də yumurtalıqdan yumurta hüceyrəsini uşaqlığa keçirir. Uşaqlıq borusu iki hissədən ibarətdir: 1) uşaqlıq borusu boğazı; 2) uşaqlıq borusu ampulu.
Uşaqlıq yastılaşmış armudabənzər tək əzələvi üzv olub kiçik çanaqda, düz bağırsaqla sidikliyin arasında yerləşir. Uşaqlığın yuxarı baxan hissəsi dibi, orta hissəsi - cismi, aşağı hissəsi boynu adlanır. Uşaqlığın selikli qişası endodrema çəhrayı rəngdə olub boşluğu nahiyyəsində hamar olur. Uşaqlıq normal vəziyyətdə önə əyilmiş və önə bükülmüş olur. Belə halda uşaqlığın dibi önə və yuxarı, boynu isə aşağı və dala baxır. Uşaqlıq yolunun ön və dal divarı vardır. 
Uşaqlıq yolu 8-10 sm uzunluğunda, öndən dala doğru yastılaşmış kanal olub uşaqlığı xarici cinsiyyət üzvləri ilə birləşdirir. Uşaqlıq yolunun aşağı ucu uşaqlıq yolu girəcəyi vasitəsilə uşaqlıq yolu dəhlizinə açılır. Uşaqlıq yolunun divarı selikli əzələ və birləşdirici toxuma qişasından təşkil olunmuşdur. Selikli qişanın üzərində köndələn büküşlər vardır. Qadın xarici cinsiyyət üzvlərinə qasıq dağcığı, böyük və kiçik cinsiyyət dodaqları, uşaqlıq yolu dəhlizi, dəhliz soğanağı, klitor və dəhliz vəziləri aiddir.   
